
jidan de la Chochyètâ di Fribordzê dè Lojena "L'alpée".
No rèmârhyin ti hou ke l'an prê la parola po no fére pâ
dè lou j'inkoradzèmin. Ouna monchtra tonbola l'a pèrmè a
bin kotyè j'on dè rintrâ a la méjon avoui on patyotè dèjo
le bré.
To chin chè fournê din le dzouyo è la djitâ pê vê lè 2 j'àrè

dou matin. Ma, fayê moujâ d'avanhyi lè mothrè d'oun'ara
chin ke l'a j'ou por èfè dè rèthindre le rèpou ke tsakon
dèvechi prindre apri na tan baia fîtha.
No fournechin in rèmarhyin dè to kà ti hou ke l'an pri pâ

a eh'n'organijachyon è in lè félichitin po to le bi travô
ke 1,&n fê*

R. Chudan
chekrètéro

Kotyè novale dou Botyè a Tobi

Vevè

Nouthron groupèmin dè patêjan
fribordzê chè pouârtè, on pou
dre, a mèrvèye. No fan ne èch-
travaganthè, ne vayinthe, no
chin pâ di chouta-ryô. No j'an

toralê, né mujika, ne tsantèri. Na! Nouthra
chochyètâ 1 * a on tot'ôtro bu : mantinyi nouthron tan bi •

è tan gale paté fribordzê, le fére a konyèthre è le
fére amâ.
No chin mé dè 60 minbro. Vo katsèri pâ ke ti chan pâ
le paté ache bin tyè le franche. Ma hou ke le chan
on bokon kemin hou ke le konprinnyon chin chavê le
dèvejâ vinyon le rèkordâ.
No j'an a pou pri ti lè mê oun'athinbyâye avoui étude

dou paté fro lè mê dè tsôtin. In dè pye dè chin,
no fîthin lè Rê, no fan tré match i kârtè, ouna chayête

è ouna marinda; l'athinbyâye d'oktôbre chè fâ a

Tsathi-chin-Dèni, le dzoua dou rèkrotson dè mimo k'on
match i kârtè vu k'ouna tyindzanna dè minbro vinyon

du lé-hô.
Lè j'athinbyâye li chè pâchon tot'in paté. Lya tyè
hou ke chon pâ bin akothemâ a nouthron paté ke l'an
le drê dè lou j'èchprimâ in franche.
Din lè lethon dè paté, ti lè kou lya on kèchtyenéro,
frâjè è mo a tranchlatâ du le franche in paté è du
le paté in franche. Lè j'èchplikachyon chon bayè chu
on tablô né.
Nouthron komito travayè la man din la man, outoua d'on
prèjidan gayâ dévoua, férmo tot'in-èthnn grahyà è

chejin, po ke tot'alichè bin è no j'an fithâ lya dou
j'an le 20 tchim'anivèrchero de la fondachyon dè
nouthron groupèmin. Komité;
prèjidan d'anà : CURRAT Jules, Lojena
prèjidan in tsêrdze: CLEMENT Amédée, Le Mt. Pèlerin
viche-prèjidan: CHASSOT Joseph, Vevè
chekrètéro: SUDAN Raymond, La Tour-de-Trême
bochê: THORIN Henri, Corseaux
chekrétére i konvokachyon: Mma GEINOZ Louise, Vevè
minbro adjouin: VILLARD André, La Tour-de-Trême

GIRARD Jules, Versvey / Rennaz
R. Sudan

"Lè patêjan de la Grevîre"

Chi ke l'a kemandâ le va po nouthron
paté pou chè rindalâ. Lyè pâ po voué.

L'are du vinyi a la Méjon-dè-Vela a La Toua le 18 dè ma

yô chè tinyê l'athinbyâye konchtitutive è le 29 d'avri
l'athinbyâye chtatutêre.
Irè le gran momin dè chè rathinbyâ kà, din lè j'ôtro
dichtri dè nouthron tyinton yô chè dèvejè le franche,
lya grantin ke l'avan dza rèmarkâ ke le paté alâvè a
la dèvàra, k'on le dèvejâvè pâ mé ou a pou pri. Di
chochyètâ dè patêjan chè chon fondâyè.

